
SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB PUAN NG KOR SIM (JEMENTAH)
SOALAN B1

Penggunaan kereta EV adalah semakin meningkat, tetapi setakat ini charging station di
negeri Johor masih amat tidak mencukupi. Apakah cadangan kerajaan tempatan bagi
menggalakkan pemasangan charging station?

JAWAPAN YB DATO’ HAJI MOHD. JAFNI BIN MD. SHUKOR

Mesyuarat Jawatankuasa Perancang Negeri (JPN) Bil. 03/2024 yang dipengerusikan oleh
YAB Menteri Besar Johor pada 7 Oktober 2024 pada dasarnya telah bersetuju ke atas Garis
Panduan Perancangan Petak Pengecasan Kenderaan Elektrik (GPP EVCB) dan Prosedur
Permohonan Pemajuan untuk penerimapakaian di Negeri Johor dan Pihak Berkuasa
Tempatan Negeri Johor.

Melalui mesyuarat berkenaan juga, semua Pihak Berkuasa Tempatan (PBT) hendaklah
menyediakan pelan tindakan khas bagi penyediaan EVCB ini untuk mencapai sasaran
Negeri Johor iaitu sebanyak 1,100 petak pengecasan menjelang tahun 2025.

YB PUAN NG KOR SIM (JEMENTAH)
SOALAN B2

Golongan warga emas yang duduk seorang tidak layak memohon bantuan kebajikan kerana
tidak memenuhi syarat di mana mereka mempunyai anak yang sedang bekerja. Padahal
anak mereka tidak mampu menyara mereka. Bagaimanakah kerajaan Johor menyelesaikan
masalah ini?

JAWAPAN YB PUAN HAJAH KHAIRIN-NISA BINTI ISMAIL @ MD ON

Di Malaysia, warga emas merujuk kepada individu yang berumur 60 tahun dan ke atas
seperti yang diterima pakai oleh United Nations World Assembly on Ageing di Vienna,
Austria (1982). Pada tahun 2030, Malaysia dijangka mencapai status negara tua apabila
15.3% daripada populasi negara mencapai umur 60 tahun dan ke atas. Berdasarkan
kenyataan Jabatan Perangkaan Malaysia, peratusan penduduk berumur 65 tahun dan lebih
(umur tua) meningkat daripada 7.4 peratus pada tahun 2023 ke 7.7 peratus pada tahun
2024.

Kerajaan negeri melalui Jabatan Kebajikan Masyarakat telah menyediakan pelbagai
kemudahan jangka masa pendek dan jangka masa panjang bagi golongan warga emas.
Antara kemudahan jangka masa pendek yang disediakan termasuklah bantuan kewangan
jiaitu Bantuan Warga Emas (BWE), di mana sejumlah RM600.00 sebulan akan diberikan
bermula pada tahun 2025 sebagai saraan hidup kepada warga emas yang memerlukan
bantuan supaya terus tinggal dalam komuniti.

Bantuan Warga Emas adalah bantuan yang disalurkan kepada individu miskin tegar (yang
memenuhi kriteria kelayakan) berumur 60 tahun ke atas untuk meneruskan kelangsungan
dan kesejahteraan hidup. Warga emas tersebut mestilah Warganegara dan bermastautin di
Malaysia, berpendapatan isi rumah tidak melebihi Pendapatan Garis Kemiskinan (PGK)
Purata Miskin Isi Rumah Semasa tidak melebini RM1,198.00 atau PGK Purata Miskin
Perkapita Semasa tidak melebihi RM322.00. Warga emas juga tidak tinggal di institusi
kendalian JKM atau pusat jagaan harian/berkediaman yang memberi kemudahan/
perkhidmatan secara percuma. Bantuan akan ditamatkan sekiranya penerima bantuan
meninggal dunia atau berpindah keluar dari daerah permohonan bantuan dibuat.

Selain daripada bantuan kewangan, kemudahan jangka masa pendek yang disediakan juga
adalah Pusat Aktiviti Warga Emas (PAWE). PAWE ialah tempat bagi warga emas
menjalankan aktiviti harian dalam komuniti. la merupakan satu perkhidmatan bercorak
pendampingan sosial (reaching out) dan pembangunan (developmental) kepada warga
emas melibatkan kerjasama strategik antara KPWKM dengan agensi kerajaan yang lain
serta pertubuhan bukan kerajaan (NGO). Sehingga Oktober 2024, negeri Johor mempunyai
17 buah Pusat Aktiviti Warga Emas dengan bilangan ahli berdaftar sebanyak 4,136 orang
warga emas. Manakala 5 buah PAWE baharu telah diluluskan penubuhan bagi tahun 2024
telah selesai kerja-kerja pembaikan serta penyelenggaraan dan akan mula beroperasi
sepenuhnya setelah keperluan dan peralatan aktiviti selesai dibekalkan oleh syarikat
pembekalan yang dilantik. Berikut merupakan senarai PAWE yang terdapat di negeri Johor
mengikut Parlimen dan DUN:

SENARAI PUSAT AKTIVITI WARGA EMAS (PAWE) SEDIA ADA DI NEGERI JOHOR

BILANGAN AHLI BE

BIL | NAMA PAWE PARLIMEN DUN RDAFTAR
1 PAWE KLUANG KLUANG MAHKOTA 274
2 PAWE PARIT KEROMA MUAR MAHARANI 401
3 PAWE JOHOR BAHRU JOHOR BAHRU LARKIN 143
4 PAWE PASIR GUDANG PASIR GUDANG PERMAS 346
5 PAWE BUKIT PASIR MUAR PAGOH BUKIT PASIR 448
6 PAWE KOTA TINGGI KOTA TINGGI JOHOR LAMA 94

7 PAWE BANDAR SEGAMAT SEGAMAT JEMENTAH 254
8 PAWE TANGKAK LEDANG SEROM 226
9. PAWE TENGGAROH 01 MERSING TENGGAROH 261
10 | PAWE KAWANKU MERSING TENGGAROH 111
11 | PAWE PERMAI KULAI BUKIT PERMAI 212
12 | PAWE GEMILANG PONTIAN PULAI SEBATANG |426
13 | PAWE BANDAR PENAWAR PENGERANG PENAWAR 331
14 | PAWE LABIS LABIS TENANG 100
15. | PAWE SERI SULONG PARIT SULONG SERI MEDAN 92
16. | PAWE BANDAR TENGGARA TENGGARA PANTI 282
17. | PAWE PENGGARAM BATU PAHAT PENGGARAM 135
JUMLAH KESELURUHAN AHLI BERDAFTAR 4136

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))




SUKJ.DN.600-3/4/1 JLD.18

DEWAN NEGERI JOHOR

SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

SENARAI PUSAT AKTIVITI WARGA EMAS BAHARU TAHUN 2024
DI NEGERI JOHOR

BIL | NAMA PAWE DAERAH PARLIMEN DUN

2 PAWE SIMPANG RENGGAM KLUANG gprégEM MACHAP
3 PAWE TEBRAU JOHOR BAHRU TEBRAU TIRAM

4 PAWE ENDAU MERSING MERSING ENDAU
5 PAWE SRI LAMBAK KLUANG SEMBRONG KAHANG

Selain itu, JKM juga melaksanakan Program Khidmat Bantu Di Rumah (KBDR) yang
memberi khidmat sokongan kepada warga emas dan OKU terutama bagi mereka yang
tinggal bersendirian atau bersama ahli keluarga di rumah yang kurang penjagaan dan
kurang berkemampuan. Program ini bercorak pendampingan sosial (social outreach) dan
berkonsepkan kebajikan sebagai tanggungjawab bersama.

Program ini dilaksanakan oleh Sukarelawan JKM dan antara aktiviti yang dilaksanakan
adalah dari segi kesihatan iaitu membawa ke hospital/klinik untuk tujuan rawatan dan
mengambil ubat dan membantu Warga Emas/OKU/ penjaga cara penjagaan Kesihatan.
Manakala dari segi khidmat social antara aktiviti yang dijalankan adalah menyediakan
makanan dan minuman, menjadi rakan berbual dan menjalankan aktiviti riadah.

STATISTIK SUKARELAWAN DAN KLIEN BAGI TAHUN 2023 DAN 2024

KHIDMAT BANTU DI RUMAH (KBDR) PERSEKUTUAN

CAHUN JUMLAH JUMLAH KLIEN
SUKARELAWAN WARGA EMAS | OKU JUMLAH
KLIEN
2023 135 389 151 540
2024 134 405 131 536
JUMLAH 269 794 282 1076

KHIDMAT BANTU DI RUMAH (KBDR) NEGERI

JUMLAH KLIEN

JUMLAH JUMLAH

TAHUN SUKARELAWAN ORANG KLIEN
WARGA EMAS | KURANG

UPAYA (OKU)

2023 22 36 5 41
2024 22 21 1 22
JUMLAH 44 57 6 63

Bagi warga emas yang tinggal bersendirian, sebatang kara dan tidak berkemampuan untuk
mengurus diri, jabatan akan menguruskan kemasukan kes ke institusi penjagaan warga
emas di bawah kendalian jabatan atau pertubuhan bukan kerajaan. Kemasukan kes ke
institusi sewajarnya menjadi langkah terakhir (last resort) dan tertakluk kepada syarat dan
kelayakan yang telah ditetapkan.

YB PUAN NG KOR SIM (JEMENTAH)
SOALAN B3

Berapakah peratus nilai hasil keluaran durian Segamat menyumbang kepada KDNK Johor?
Mengapakah hab durian dicadang untuk dibina di Segamat tetapi dipindah ke Tangkak
sedangkan saiz daerah Tangkak hanya 0.35 daripada saiz daerah Segamat yang
mempunyai lebih banyak tanah durian?

JAWAPAN YB DATO’ ZAHARI BIN SARIP

Merujuk rekod Statistik Tanaman Negeri Johor (Sub Sektor Tanaman Makanan) yang
dikeluarkan oleh Jabatan Pertanian Negeri Johor pada tahun 2022 menunjukkan Daerah
Segamat telah menyumbang kepada KDNK Johor sebanyak RM276,357 juta atau 9.75%
pengeluaran hasil durian seluruh negeri Johor sebanyak RM2,835,877 juta.

Data Statistik tahun 2022 juga menunjukan daerah Segamat berada di tempat ke tiga dalam
negeri Johor selepas Tangkak dan Batu Pahat dari segi keluasan bertanam seperti berikut:

Durian (Durian)
DAERAH Luas Luas_ Pengeluaran Nilai
District Bertanam Berhasil _ Pengeluaran
Planted Harvested Production Value of
area area Production
(Ha) (Ha) (Mt) (RM'000)
BATU PAHAT 4,672.5 4,356.1 36,777.4 750,626.6
JOHOR BAHRU 171.4 146.6 1,841.6 37,586.8
KLUANG 880.0 703.0 4,514.3 92,137.8
KOTATINGGI 1,003.2 834.1 5,944.8 121,332.5
KULAI 59.2 49.6 313.5 6,398.6
MERSING 28.8 25.8 138.5 2,826.2
MUAR 3,148.7 2,494.8 17,404.2 355,220.7
PONTIAN 1,172.0 680.5 5,401.3 110,240.3
SEGAMAT 4.407.6 3,278.5 13,540.3 276,357.0
TANGKAK 4,436.0 3,233.0 53,069.6 1,083,151.4
Jumlah 19,979 15,802 138,946 2,835,878
Total

Daerah paling luas tanaman durian di negeri Johor pada 2022 adalah Batu Pahat seluas
4,672 ha dan diikuti dengan Daerah Tangkak seluas 4,436 ha. Data juga menunjukan
daerah Tangkak merupakan daerah tertinggi pengeluaran hasil durian pada 2022 sebanyak
53,069.60 mt dengan nilai pengeluaran sebanyak RM1,083,151 juta pada tahun 2022.

Pada tahun 2023, daerah Segamat telah menyumbang sebanyak RM?244,528.60 atau
5.49% pengeluaran hasil durian seluruh negeri Johor sebanyak RM4,453,637.80 juta. Data
Statistik tahun 2023 juga menunjukan daerah Segamat berada di tempat pertama dalam
negeri Johor diikuti Tangkak dan kemudian Batu Pahat dari segi keluasan bertanam seperti
berikut:

Durian (Durian)
DAERAH Luas Luas_ Pengeluaran Nilai
District Bertanam Berhasil _ Pengeluaran
Planted Harvested Production Value of
area area Production
(Ha) (Ha) (Mt) (RM'000)
BATU PAHAT 3,936.2 3,580.9 60,874.5 1,242,447.5
JOHOR BAHRU 161.8 137.8 1,698.3 34,662.5
KLUANG 956.8 756.7 5,146.5 105,040.5
KOTATINGGI 929.1 863.4 18,130.6 370,044.7
KULAI 81.3 55.4 425.3 8,681.0
MERSING 15.8 15.8 57.2 1,167.5
MUAR 2,732.3 2,236.7 40,260.1 821,707.8
PONTIAN 1,185.6 531.8 11,167.0 227,917.7
SEGAMAT 9,322.3 4,203.2 11,980.8 244,528.6
TANGKAK 4,372.8 3,423.4 68,468.4 1,397,440.0
T‘](‘)Jtr;'ah 23,694.0 15,804.9 218,208.6 | 4,453,637.8

Jika dilihat data pada tahun 2023, walaupun keluasan bertanam di Segamat (9,322.3 ha)
lebih besar berbanding di daerah Tangkak (4,372.8 ha) dan Batu Pahat (3,936.2 ha), namun
sumbangan pengeluaran durian di Tangkak (68,468.4 mt tan) dan Batu Pahat (60,874.5 mt
tan) lebih tinggi dari Segamat (11,980.8 mt tan) seperti berikut:

Daerah Keluasan Keluasan Pengeluaran (mt)
bertanam (ha) Berhasil (ha)

Segamat 9,322.3 4,203.2 11,980.8

Tangkak 4,372.8 3,423.4 68,468.4

Batu Pahat 3,9362.2 3,580.9 60,874.5

Antara faktor-faktor yang dapat meningkatkan hasil tanaman durian adalah penggunaan
varieti durian klon yang berhasil lebih tinggi berbanding durian kampung. Manakala antara
faktor penurunan hasil durian di sesuatu kawasan pula adalah disebabkan penebangan
pokok, pemulihan ladang, ancaman perosak/penyakit dan bencana ribut, banjir serta
serangan haiwan liar yang memusnahkan pokok durian.

Sehubungan itu, buat masa ini kerajaan tidak membuat ketetapan daerah Segamat atau
daerah Tangkak sebagai hab durian di negeri Johor ini kerana semua daerah secara
dasarnya mempunya pontensi untuk tanaman durian terutamanya bagi daerah Batu Pahat,
Tangkak, Segamat, Muar dan Kota Tinggi.

Untuk makluman Yang Berhormat, bagi Projek Memperkasa Pusat Pengumpulan,
Pemprosesan, Pembungkusan dan Pengedaran (CCPDC) di Pusat Operasi FAMA Daerah
Tangkak adalah merupakan bangunan sedia ada iaitu Pusat Pemprosesan Buah-Buahan
Segar FAMA (PPBBSF) yang telah ditubuhkan pada tahun 2016.

Pusat ini memastikan setiap Pusat Pemprosesan Buah-Buahan Segar yang bertaraf GMP
mematuhi semua elemen yang ditetapkan bagi menjamin kualiti dan keselamatan makanan
yang diproses. Pusat pemprosesan ini berfungsi untuk memproses buah-buahan menjadi
produk sejuk beku serta produk pemprosesan minima. Antara komoditi yang terlibat
termasuk durian, nangka, jagung, cempedak, mangga, dan buah-buahan segar terpilih.

Oleh itu, mengambil kira faktor ketersediaan lokasi yang sedia ada, pihak FAMA telah
bersetuju untuk menaiktaraf Pusat Pemprosesan Buah-Buahan Segar FAMA (PPBBSF)
kepada Pusat Pengumpulan, Pemprosesan, Pembungkusan dan Pengedaran (CCPDC)
yang akan diadakan di Pusat Operasi FAMA Daerah Tangkak. Antara fasiliti dan peralatan
yang sedia ada ialah:

Blast Freezer

Bilik Sejuk

Mesin Pembungkusan

Mesin Pembungkusan Vakum
Inkjet Printer

Durian Paste Spinner
Inspection Table Durian Paste
Mesin Kopek Durian

NGO WN R

Bagi memacu sektor pemasaran domestik dan antarabangsa, FAMA berperanan dalam
memperluaskan saiz pasaran produk agromakanan dan meningkatkan pendapatan
pengeluar. FAMA juga berperanan dalam memastikan produk pertanian dan industri
makanan tersedia dan boleh diperolehi pada harga yang berpatutan oleh pengguna.

Sehubungan dengan itu, pembangunan CCPDC ini melibatkan kerjasama strategik dengan
syarikat swasta dalam usaha memproses durian sejuk beku bagi memenuhi permintaan
pasaran tempatan dan antarabangsa. Kumpulan sasaran untuk pengumpulan hasil ladang
tidak terhad kepada daerah Tangkak sahaja, malah turut merangkumi daerah sekitar seperti
Segamat, Muar, dan Batu Pahat. Dengan pembangunan ini, kapasiti pemprosesan durian
sejuk beku dijangka mencapai 4,320 Mt setahun.

YB PUAN NG KOR SIM (JEMENTAH)
SOALAN B4

Adakah kerajaan Johor mencadang untuk membina lagi satu masjid jamek di kawasan
mukim Gemereh sedangkan majoriti penduduk di sini adalah Muslim? Jarak dari mukim
Gemereh agak jauh bagi penunggang motosikal dan agak berbahaya terutama waktu Subuh
dan Isya'.

JAWAPAN YB TUAN HAJI MOHD FARED BIN HAJI MOHD KHALID

Kerajaan negeri sangat komited dalam memastikan syiar Islam di negeri Johor terus
terpelihara terutamanya melalui institusi masjid dan surau. Untuk rekod sehingga 14
November 2024 sebanyak 2,735 buah masjid dan surau dalam negeri Johor telah
memberikan impak kerohanian kepada sekitar ahli kariah melalui pelbagai aktiviti
pengimarahan dan program dakwah meliputi semua peringkat umur. Bagi Mukim Gemereh
dalam daerah Segamat pula sebanyak 4 buah masjid dan 7 buah surau berperanan sebagai
institusi yang membentuk kerohanian ahli kariah setempat sekaligus mendorong kepada
kesejahteraan keluarga dan komuniti.

Fokus utama bagi pembinaan masjid di Mukim Gemereh adalah kerja-kerja membina baru
Masjid Makam Lubok Batu, Segamat dengan peruntukan sebanyak RM3.5 juta. Di mana
RM2.1 juta adalah peruntukan dari kerajaan persekutuan manakala RM1.4 juta lagi adalah
peruntukan kerajaan negeri. Pelan reka bentuk masijid telah disediakan oleh Jabatan Kerja
Raya Negeri Johor sebagai agensi pelaksana dan telah dibawa mengadap sembah maklum
Kebawah Duli Yang Maha Mulia Seri Paduka Baginda Yang Dipertuan Agong Sultan Ibrahim
bagi memohon perkenan pembinaan masjid tersebut. Terkini perancangan membina baru
masjid ini sedang diselaraskan di peringkat daerah untuk mencari tempat yang lebih
strategik berbanding bangunan sedia ada masjid.

Sebagai langkah persediaan awal terdapat 7 buah surau kariah dalam mukim Gemereh
yang dilihat berupaya untuk dinaiktaraf sebagai surau Jumaat untuk kemudahan ahli kariah
setempat menunaikan solat Jumaat dan pelbagai aktiviti pengimarahan dan kerohanian.
Walau bagaimanapun, kebenaran solat Jumaat di surau ini hendaklah diputuskan oleh
Jawatankuasa Fatwa Negeri Johor selanjutnya Majlis Agama Islam Negeri Johor sebagai
badan yang berautoriti bagi hal ehwal agama Islam dalam negeri Johor. Dalam masa yang
sama pelbagai jenis peruntukan baik pulih naik taraf telah disalurkan kepada masjid dan
surau dan negeri Johor. Untuk rekod sehingga November 2024 bagi daerah segamat sahaja
lebih RM1.9 juta telah diperuntukkan bagi masjid dan surau untuk kerja-kerja baik pulih dan
naiktaraf termasuk bekalan.

Kerajaan negeri memandang serius keperluan institusi masjid dan surau meliputi elaun
pegawai masjid dan surau termasuklah penyediaan dana bagi baik pulih kerosakan dan
keperluan masjid dan surau melalui pengumpulan data di peringkat akar umbi sebelum
mendapatkan kelulusan peruntukan. Bagi tahun 2023 terdapat 4,159 kerosakan tandas
telah ditemui di masjid dan surau-surau negeri Johor untuk dicadangkan peruntukan dana
dengan anggaran kos sebanyak RM11,622,490.00. Bagi tahun 2025 pula, penyediaan data
maklumat kerosakan dan keperluan masjid kini sedang giat dijalankan sejak 5 November
2024 malah diperluaskan lagi kepada semua jenis kerosakan yang dikategorikan keutamaan
dan keperluan di semua masjid dan surau kariah. Dapatan yang diperolehi akan
diselaraskan untuk kelulusan peruntukan baik pulih masjid dan surau bagi tahun 2025.

SUKJ.DN.600-3/4/1 JLD.18 DEWAN NEGERI JOHOR

SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB PUAN NG KOR SIM (JEMENTAH)
SOALAN B5

Adakah kerajaan Johor akan memulihkan kegunaan port pendalaman Segamat atau
membina satu port pendalaman sedangkan khidmat ETS akan dilancarkan dalam masa
yang singkat?

JAWAPAN YAB MENTERI BESAR
Terima kasih Yang Berhormat Jementah atas soalan yang diberikan.

Untuk makluman, walaupun pelancaran ETS akan mempermudah perhubungan antara
bandar-bandar utama, Kerajaan Negeri Johor akan mempertimbangkan potensi
pembangunan atau pemulihan pelabuhan pedalaman di Segamat sebagai strategi untuk
memperkukuhkan infrastruktur logistik dan pengangkutan di wilayah tersebut.

Keputusan untuk membina atau memulihkan pelabuhan ini akan bergantung kepada kajian
ekonomi yang mendalam mengenai kos, manfaat jangka panjang, dan integrasi dengan
sistem pengangkutan yang lebih luas.

Langkah ini boleh menjadi strategi yang bijak untuk mengukuhkan kedudukan Johor sebagai
hub logistik yang berdaya saing, sekaligus memanfaatkan sepenuhnya kemudahan ETS
yang baru diperkenalkan.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

SOALAN-SOALAN BERTULIS BAGI MESYUARAT KETIGA (BELANJAWAN 2025)

MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN B6

Di mana dan berapa bilangan unit ‘Real Time Polution Sensor’ telah dipasang untuk
mengesan pencemaran dengan lebih cepat bagi memastikan mitigasi segera dapat diambil
terhadap sebarang elemen pencemaran?

JAWAPAN YB TUAN LING TIAN SOON

Terdapat 4 stesen pengawasan kualiti air sungai automatik di negeri Johor yang
ditempatkan di Sungai Skudai, Sungai Johor, Sungai Muar dan Sungai Segamat bagi
mencerap data kualiti air sungai secara berterusan. Data yang dicerap ini dapat membantu
JAS untuk mengenalpasti punca pencemaran dan seterusnya mengambil tindakan
penguatkuasaan selanjutnya di bawah Akta Kualiti Alam Sekeliling 1974.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

YB TUAN CHEN KAH ENG (STULANG)
SOALAN B7

Apakah rancangan berfasa untuk menukar bas kerajaan dan bas awam ke bas EV di Johor?
JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Kerajaan Negeri dalam usaha memperkenalkan
penggunaan bas elektrik (EV) di Johor untuk mempertingkatkan kesalinghubungan trafik dan
mempromosikan pengangkutan yang lebih lestari. Johor mengambil pendekatan ini sebagai
sebahagian daripada rancangan untuk mengurangkan pelepasan karbon dan menjadikan
pengangkutan awam lebih cekap dan mesra alam.

Namun, penggunaan bas (EV) di Johor seperti di banyak tempat lain di Malaysia,
menghadapi beberapa cabaran yang perlu diatasi bagi memastikan ia dapat diterima dan
diteruskan dengan jayanya

Salah satu cabaran terbesar dalam penggunaan bas elektrik adalah kekurangan
infrastruktur pengecasan yang mencukupi. Di Johor, walaupun ada beberapa stesen
pengecasan EV, ia masih terhad dan tidak cukup untuk menampung keperluan armada bas
yang lebih besar. Tanpa pengecasan yang mudah diakses dan cekap, perjalanan bas
elektrik mungkin terhad, menyebabkan kebimbangan terhadap kebolehlaksanaan dan
kecekapan operasi.

Kajian penilaian dan infrastruktur perlu dibuat terlebih dahulu sebelum keputusan untuk
beralih untuk penggunaan bas EV di buat. Penilaian menyeluruh terhadap prasarana sedia
ada, termasuk keperluan untuk stesen pengecasan, penyelenggaraan, dan sokongan
teknikal perlu di kenalpasti. Kajian ini melibatkan lokasi yang sesuai untuk pemasangan
stesen pengecasan di depoh bas dan laluan utama.

Kemudian, projek rintis bas EV ini perlu dilaksanakan bagi menguji prestasi, kecekapan
tenaga, dan operasi di laluan yang ditetapkan. Percubaan ini membantu mengesan dan
menangani cabaran awal, seperti masalah pengecasan dan ketahanan bateri.

Walaubagaimanapun, di Johor Bahru beberapa operator atau syarikat bas awam telah
menggunakan inisiatif bas EV ini dalam pengoperasian mereka. Beberapa stesen
pengecasan untuk bas telah dibina dan beroperasi.

Namun, walaupun bas elektrik menawarkan kos operasi yang lebih rendah dalam jangka
panjang, kos pembelian bas elektrik itu sendiri adalah jauh lebih tinggi berbanding dengan
bas berasaskan diesel atau petrol. Oleh itu, pengendali bas atau pihak berkuasa tempatan
mungkin merasa keberatan untuk melabur dalam bas elektrik, walaupun mereka boleh
memberi manfaat kepada alam sekitar.

Kerajaan negeri perlu bekerjasama dengan agensi persekutuan seperti Agensi
Pengangkutan Awam Darat (APAD) dan Kementerian Pengangkutan untuk mendapatkan
insentif serta sokongan kewangan untuk menukar lebih banyak bas sedia ada kepada EV.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

Kempen untuk mempromosikan penggunaan bas EV dalam kalangan rakyat Johor
dilancarkan bagi meningkatkan kesedaran tentang faedah alam sekitar serta menggalakkan
lebih ramai orang menggunakan pengangkutan awam.

Penggunaan bas EV ini dijangka akan memberi impak positif terhadap alam sekitar,
mengurangkan pelepasan karbon dan pencemaran udara di kawasan bandar, serta
memberi pengalaman pengangkutan yang lebih lancar kepada rakyat Johor.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN CHEN KAH ENG (STULANG)
SOALAN B8

Senaraikan kos penyelenggaraan untuk Lebuh raya EDL, Lebuh raya Tebrau dan Lebuh
raya Tun Razak di Johor Bahru secara berasingan untuk tahun 2021, 2022 dan 2023 dan
sehingga Oktober 2024.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kos penyelenggaraan bagi FT0038 Jalan Penyuraian Timur (EDL) adalah seperti berikut:

Tahun Kos Penyelenggaraan (Rm)
2021 3,720,000.00

2022 Tiada

2023 Tiada

2024 2,000,000.00

Jumlah Kos Penyelenggaraan | 5,720,000.00

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN CHEN KAH ENG (STULANG)
SOALAN B9

Apakah status usaha penambahan bilangan unit e-Gate di CIQ BSI dan CIQ KSAB?
JAWAPAN YAB MENTERI BESAR

Untuk makluman, Jabatan Imigresen Malaysia Negeri Johor telah membuat penambahan
secara kontrak sewaan terhadap 36 unit e-Gate, meliputi keperluan di CIQ BSI dan KSAB
yang telah dimuktamadkan bermula 24 November 2024 dan dijadualkan beroperasi pada

awal bulan Januari 2025.

Pecahan unit e-Gate mengikut CIQ adalah seperti berikut:-

e CIQBSI : 26 unit
ClQ KSAB : 6 unit e-Gate
e WTCP : 4 unit e-Gate
UNIT DEWAN

PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

YB TUAN CHEN KAH ENG (STULANG)
SOALAN B10

Berapakah jumlah stesen dan unit EV charger yang ada di negeri Johor sama ada di tempat
awam, kompleks membeli-belah atau di bangunan kerajaan?

JAWAPAN YB DATO’ HAJI MOHD. JAFNI BIN MD. SHUKOR

Status terkini petak pengecasan EVCB yang telah tersedia di Negeri Johor adalah sebanyak
254 unit.

Mesyuarat Jawatankuasa Perancang Negeri (JPN) Bil. 03/2024 juga telah bersetuju empat
(4) PBT iaitu MBJB, MBIP, MBPG dan MPKu perlu menetapkan sasaran yang lebih tinggi
dari segi penyediaan petak pengecasan berbanding PBT lain di Negeri Johor.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

SOALAN-SOALAN BERTULIS BAGI MESYUARAT KETIGA (BELANJAWAN 2025)

MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN CHEN KAH ENG (STULANG)
SOALAN B11

Apakah status perkembangan berkenaan dengan pengezonan khas untuk para penternak
khinzir di Johor?

JAWAPAN YB DATO’ ZAHARI BIN SARIP

Jabatan Perkhidmatan Veterinar Negeri Johor berperanan bagi melesenkan ladang-ladang
khinzir selagi mana ladang masih patuh kepada Enakmen Memelihara Babi 1975 dan
Kaedah-Kaedah Melesen 1977. Walau bagaimanapun, dari pengezonan khas atau tapak
penternakan ladang khinzir, jabatan ini tiada punca kuasa yang boleh menetapkan zon atau
lokasi ladang yang baru dan menetapkan syarat-syarat yang sewajarnya.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

YB TUAN WONG BOR YANG (SENAI)
SOALAN B12

Adakah Kerajaan Negeri telah atau bakal memberi peruntukan kepada Jawatankuasa
Pembangunan dan Keselamatan Kampung (JPKK) dari 123 buah Kampung Baru Cina di
Johor untuk membantu pembangunan kampung-kampung?

JAWAPAN YAB MENTERI BESAR
Yang Berhormat Tuan,

Bahagian Kampung Baru Cina telah dipindahkan daripada Kementerian Perpaduan Negara
ke Kementerian Perumahan dan Kerajaan Tempatan dan diletakkan di bawah Jabatan
Kerajaan Tempatan yang berkuatkuasa mulai 3 Disember 2022.

Pelantikan Ketua Masyarakat Cina telah dilaksanakan berkuatkuasa pada 1 Ogos 2022
berjumlah seramai 120 orang dan baki seramai 4 orang Ketua Masyarakat Cina telah
dilantik dan berkuatkuasa pada 15 Oktober 2022.

Pada tahun 2022, pihak Kementerian Perpaduan Negara telah menyalurkan peruntukan
sebanyak RM13 juta untuk Kampung Baru Cina di Negeri Johor bagi tujuan pembangunan
dan menaiktaraf infrastruktur di Kampung Baru Cina Negeri Johor. Setakat tahun 2024,
sebanyak 146 projek kerja-kerja membaikpulih, membina semula dan menaiktaraf
pembangunan dan infrastruktur telah dilaksanakan di sekitar Kampung Baru Cina Negeri
Johor menggunakan peruntukan tersebut.

Yang Berhormat Tuan,

123 buah Kampung Baru Cina di Negeri Johor adalah di bawah seliaan Kerajaan
Persekutuan menerusi Kementerian Perumahan dan Kerajaan Tempatan (KPKT) dan pihak
kementerian telah menyediakan bantuan kewangan untuk semua Kampung Baru Cina bagi
tujuan menaiktaraf kemudahan dan infra di kampung baru.

Bermula tahun 2023, Kerajaan Negeri pula membantu dari segi tambahan elaun bulanan
sebanyak RM700 sebulan untuk setiap 123 orang Pengerusi JPKK (Ketua Masyarakat
Cina), elaun mesyuarat dan elaun tuntutan perjalanan bagi Ketua Masyarakat dan
Setiausaha JPKK Kampung Baru Cina.

Untuk makluman Yang Berhormat Tuan juga,
Kerajaan Negeri turut menganjurkan Kursus Peningkatan Profesionalisme Institusi

Pemimpin Masyarakat Negeri Johor secara berfasa yang telah diadakan pada 24-26 Jun
2024 yang lalu dengan kerjasama Universiti Tun Hussein Onn (UTHM).

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

YB TUAN WONG BOR YANG (SENAI)
SOALAN B13

Sila nyatakan prosedur operasi standard (SOP) pengurusan pengendalian aduan awam
yang ditetapkan kepada konsesi South Max selaku konsesi Sistem Lampu Isyarat Pintar dan
Sistem Kamera Litar Tertutup di PBT-PBT yang berkaitan.

JAWAPAN YB DATO’ HAJI MOHD. JAFNI BIN MD. SHUKOR

Bagi operasi Sistem Lampu Isyarat Pintar di peringkat Pihak Berkuasa Tempatan (PBT) di
kawasan Greater Johor Bahru, ianya dikawal dan dikendali oleh 'traffic control centre' oleh
pihak Southmax. Dari segi penyelenggaraan, terdapat dua (2) jenis penyelenggaraan iaitu
preventive dan corrective. Daripada SOP penyelenggaraan, apabila berlaku aduan, pusat
kawalan akan menganalisis melalui sistem jenis kerosakan dan perlu hadir ke tapak dalam
tempoh kurang dua (2) jam dan kerja-kerja pembaikan perlu dilaksanakan kurang dari
tempoh dua puluh empat (24) jam. Bagi operasi Sistem Kamera Litar Tertutup pula,
pemantauan dan kawalan dilakukan oleh pihak PBT dan dibantu oleh pihak Southmax.

Di peringkat Majlis Perbandaran Kulai (MPKu), segala kerosakan yang berlaku terhadap
CCTV boleh dikesan awal, contohnya melalui Kulai Integrated Command & Control Centre
(KIC3) di MPKu dan akan dimaklumkan terus kepada pihak Southmax untuk tindakan
selanjutnya. Pembaikan perlu dilakukan dalam tempoh 24 jam selepas aduan diterima.
Manakala bagi penyelenggaraan berjadual yang mengganggu pengoperasian CCTV, pihak
Southmax perlu memaklumkan kepada MPKu sekurang-kurangnya 48 jam lebih awal.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

YB TUAN WONG BOR YANG (SENAI)
SOALAN B14

Apakah status Air Terjun Kota Tinggi yang ditutup sejak tahun 2019 selepas dilanda
bencana banjir. Apakah jadual masa dan perancangan untuk dibuka semula kepada awam
memandangkan tahun 2026 adalah Tahun Melawat Johor?

JAWAPAN YB DATO’ HAJI MOHD. JAFNI BIN MD. SHUKOR

Keadaan terkini Air Terjun Kota Tinggi masih dalam pelaksanaan kerja-kerja membaikpulih
dan penyelenggaraan.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

20



SUKJ.DN.600-3/4/1 JLD.18 DEWAN NEGERI JOHOR

SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN WONG BOR YANG (SENAI)
SOALAN B15

Sila nyatakan status pengambilan tanah di Kawasan Perindustrian Chang Chun, Saleng
yang sedang dijalankan oleh Pejabat Tanah Daerah Kulai dan anggaran bila dapat siap
dilaksanakan?

JAWAPAN YAB MENTERI BESAR

Untuk makluman Yang Berhormat Senai, Pejabat Tanah Dan Galian Negeri Johor
mengambil maklum akan isu berkenaan pengusaha-pengusaha kilang di kawasan
Perindustrian Chang Chun yang menghadapi masalah mengakses ke kilang mereka susulan
pihak SIPP YTL telah telah memasang pagar disekeliling tapak Projek Landasan Berkembar
Elektrik Gemas-Johor Bahru. Asal jalan keluar masuk utama oleh penguasa adalah melalui
jalan bawah "flyover" dan rizab keretapi KTM.

Sehubungan dengan itu, hasil siasatan daripada Pejabat Tanah Kulai memaklumkan
terdapat jalan sedia ada yang menghubungkan Jalan Teck Seng ke Jalan Chan Chun
sejauh 350 m yang mana jalan tersebut melalui tanah berhakmilik di atas GRN32707,
LOT32744 Mukim Senai. Bagi menyelesaikan masalah ini dicadangkan Pengambilan Balik
Tanah (PBT) di bawah Akta 486, Seksyen 3, Kanun Tanah Negara 1960 (Maksud Awam)
untuk dipertimbangkan.

Agensi pengambil melalui Pejabat Daerah Kulai dalam tindakan permohonan peruntukan
mengambil kira nilaian kasar yang baru diterima daripada Jabatan Penilaian dan
Perkhidmatan Harta untuk dipanjangkan melalui Pejabat Menteri Besar.

UNIT DEWAN
PEJABAT JURUTULIS DEWAN NEGERI JOHOR

YB TUAN WONG BOR YANG (SENAI)
SOALAN B16

Apakah hasil siasatan kejadian pencemaran bau yang berlaku pada 9 September 2024 di
sekitar Senai dan Tebrau, yang menyebabkan 3 sekolah ditutup dan murid-murid mengalami
loya, sesak nafas dan pening? Sila nyatakan tindakan yang akan diambil untuk
mengelakkan kejadian berulang.

JAWAPAN YB TUAN LING TIAN SOON

1. Susulan kejadian pencemaran bau pada 9 September 2024, phak Jabatan Alam Sekitar
(JAS) dengan kerjasama pihak Polis DiRaja Malaysia (PDRM) masih menjalankan
siasatan lanjut ke atas kilang-kilang yang disyaki dan individu yang menjadi dalang dalam
membuang sisa kimia ke sungai yang menyebabkan sekolah ditutup, murid-murid
mengalami loya, sesak nafas dan pening.

2. Selain itu JAS juga akan meningkatkan kerjasama dengan agensi-agensi yang berkaitan
terutamanya dengan Pihak Berkuasa Tempatan (PBT) dan Polis DiRaja Malaysia
(PDRM) bagi membenteras aktiviti pembuangan haram sisa toksik serta kerjasama orang
awam dalam membuat aduan.

3. Tindakan lebih tegas akan dikenakan di bawah pindaan terbaru Akta Kualiti Alam
Sekeliling, yang memperuntukkan denda lebih tinggi dan hukuman penjara bagi
kesalahan pencemaran alam sekitar.

Catatan:
Denda maksimum bagi kesalahan pelupusan haram Bungan Terjadual adalah RM10 juta
(sebelum ini RM500,000.00) dan Penjara sehingga 5 Tahun.

4. Orang awam boleh membuat sebarang aduan ke Hotline Jabatan Alam Sekitar (JAS) di
talian 1-800-88-2727 (24 jam)

UNIT DEWAN
PEJABAT JURUTULIS DEWAN NEGERI JOHOR

YB TUAN TAN ENG MENG (PEKAN NANAS)
SOALAN B17

Apakah strategi jangka pendek dan panjang kerajaan negeri Johor dalam mengurangkan
kos sara hidup golongan B40 dan M40 dalam Belanjawan Johor 20257

JAWAPAN YAB MENTERI BESAR
Terima kasih Yang Berhormat Pekan Nenas atas soalan yang diberikan.

Untuk makluman Ahli Yang Berhormat, Kerajaan Negeri akan terus memberi perhatian
terhadap isu kos sara hidup bagi memastikan pelaksanaan inisiatif dan program yang
dirangka dapat dilaksanakan secara menyeluruh kepada golongan sasaran.

Kerajaan Negeri Johor terus komited untuk memastikan kebajikan rakyat dan
mengurangkan ketidaksamarataan dalam masyarakat. Dalam usaha kerajaan untuk
meringankan beban kos sara hidup golongan B40 dan M40, pelbagai inisiatif telah
diketengahkan melalui langkah-langkah yang dirangka bagi memastikan kesejahteraan
rakyat terus terjamin, seperti:

1. JUALAN KASIH JOHOR

Program ini akan menyasarkan 1 juta penerima manfaat di 300 lokasi melalui kaedah
pengurangan harga yang signifikan untuk produk makanan terpilih seperti ayam, telur,
minyak masak dan ikan bagi meringankan kos sara hidup rakyat.

2. BANTUAN AWAL PERSEKOLAHAN

Bagi meringankan beban ibu bapa, khususnya mereka yang kurang berkemampuan, bagi
memastikan anak-anak mereka dapat memulakan sesi persekolahan tanpa halangan
kewangan.

3. BANTUAN SARA HIDUP

Sebagai komitmen Kerajaan Negeri dalam menjaga kebajikan golongan asnaf, bantuan ini
akan memanfaatkan 18,000 asnaf di negeri ini. Diharapkan bantuan ini dapat
mengurangkan beban hidup golongan yang kurang bernasib baik.

4. BANTUAN PENDAFTARAN MAHASISWA

Bantuan ini memberi sumbangan sebanyak RM500 seorang kepada 16,000 mahasiswa
yang mendaftar di IPTA dan Kolej KPYPJ, bagi membantu mereka memulakan pengajian
tanpa dibebani dengan kos pendaftaran dan yuran pengajian.

Melalui inisiatif Belanjawan 2025, Kerajaan Negeri terus berusaha keras untuk memastikan
kesejahteraan rakyat, meringankan beban kos sara hidup, dan mengatasi
ketidaksamarataan dalam kalangan masyarakat, selaras dengan matlamat pembangunan
negeri yang inklusif dan mampan. Kerajaan Negeri akan terus komited untuk memastikan
setiap golongan, terutamanya mereka yang kurang bernasib baik, mendapat perhatian
serius serta pembelaan sewajarnya.

UNIT DEWAN

YB TUAN TAN ENG MENG (PEKAN NANAS)
SOALAN B18

Sempena Tahun Melawat Johor 2026, bagaimanakah perancangan kerajaan negeri bagi
memastikan DUN Pekan Nanas turut menjadi destinasi pelancongan dari dalam dan luar
negara?

JAWAPAN YAB MENTERI BESAR

Untuk makluman Yang Berhormat Pekan Nenas, antara perancangan untuk
memperkasakan pelancongan di DUN Pekan Nanas adalah sebagaimana berikut:

1. Menaik taraf lorong belakang Jalan Pasar Lama, Pekan Nanas sebagai kawasan
Street Art dan lukisan mural. Ahli Parlimen Tanjung Piai juga telah mengemukakan
permohonan peruntukan sebanyak RM500,000.00 kepada Kementerian Pelancongan,
Seni dan Budaya bagi kerja-kerja menaik taraf lorong tersebut.

2. Menaik taraf atau menambah nilai produk-produk pelancongan yang sedia ada di
Pekan Nanas. Untuk makluman, di Pekan Nanas terdapat beberapa produk
pelancongan yang menarik yang dapat dikunjungi oleh pelancong dari dalam dan luar
negara, antaranya adalah:

. Lata Sri Pulai
. Nictar Pineapple Park
. Sinar Eco Resort

3. Menaik taraf kawasan laluan ke Jalan Sawah, Pekan Nanas. Berikutan kawasan
tersebut dijangka sesak pada waktu puncak, dan laluan tersebut agak kecil. Laluan
Jalan Sawah, Pekan Nanas merupakan laluan utama ke beberapa produk pelancongan
di Pekan Nanas.

4. Memperkasakan pelancongan makanan (gastronomi) kerana di Pekan Nanas
terdapat banyak tempat makan yang berpotensi menarik kedatangan pelancong.

UNIT DEWAN

YB TUAN TAN ENG MENG (PEKAN NANAS)
SOALAN B19

Minta penjelasan bilakah kali terakhir struktur bangunan Balai Polis Pekan Nanas dinaik
taraf dan apakah gred semasa Balai Polis ini? Adakah perancangan untuk menaiktaraf selari
pertambahan penduduk DUN Pekan Nanas?

JAWAPAN YAB MENTERI BESAR

Untuk makluman Yang Berhormat Pekan Nanas, struktur Balai Polis Pekan Nanas telah
dinaiktaraf pada 11.05.1975 dan gred semasa adalah Gred E.

Bagi menaiktaraf Balai Polis Pekan Nanas selari dengan pertambahan penduduk DUN
Pekan Nanas, kertas kerja dalam perangkaan IPD Pontian bersama lbu Pejabat Polis
Kontinjen Johor antaranya menaiktaraf jawatan Ketua Polis Balai serta penambahan
perjawatan anggota Balai Polis Pekan Nanas.

UNIT DEWAN

YB TUAN TAN ENG MENG (PEKAN NANAS)
SOALAN B20

Bagaimana kerajaan merancang untuk memastikan manfaat Zon Bebas Cukai Forest City
dinikmati oleh masyarakat tempatan, dan apakah langkah-langkah yang akan diambil untuk
mengatasi sebarang risiko negatif seperti penyeludupan?

JAWAPAN YAB MENTERI BESAR
Terima kasih Yang Berhormat Pekan Nenas atas soalan yang diberikan.

Untuk makluman, dalam ucapan Belanjawan 2025, Yang Amat Berhormat Perdana Menteri
telah mengumumkan Forest City sebagai Pulau Bebas Cukai, dengan tujuan untuk
menyokong aktiviti pelancongan dan memperkukuh ekonomi setempat. Inisiatif ini adalah
sebahagian daripada rancangan strategik untuk menjadikan Forest City sebagai sebuah hab
kewangan bertaraf antarabangsa.

Pembangunan Zon Bebas Cukai Forest City bukan sahaja akan memberi manfaat kepada
pelabur, peniaga, dan institusi perbankan, malah turut memberi impak positif dalam aspek
pekerjaan, peluang perniagaan, dan peningkatan kualiti hidup kepada masyarakat
tempatan.

Kerajaan Negeri akan memberi perhatian khusus dalam membangunkan infrastruktur
lengkap di sekitar Forest City, termasuk jalan raya, sistem pengangkutan awam, dan
kemudahan asas yang akan memberi manfaat kepada penduduk tempatan. Langkah ini
bertujuan untuk meningkatkan aksesibiliti serta mencipta lebih banyak peluang pekerjaan
bagi masyarakat setempat.

Zon Bebas Cukai ini juga dijangka akan membuka peluang pekerjaan dalam sektor
pelancongan, perdagangan, dan pembuatan. Kerajaan akan memastikan bahawa
sebahagian besar pekerjaan ini akan diisi oleh masyarakat tempatan. Melalui Johor Talent
Development Council (JTDC), Kerajaan Negeri akan menyediakan program latihan untuk
memperkasa kemahiran pekerja tempatan agar mereka lebih bersedia untuk mengisi
jawatan yang ditawarkan oleh projek di Forest City.

Selain itu, Kerajaan Negeri juga merancang untuk melaksanakan program pembangunan
sosial yang bertujuan untuk meningkatkan kesejahteraan masyarakat tempatan. Ini mungkin
termasuk penyediaan akses kepada pendidikan, penjagaan kesihatan, dan kemudahan
rekreasi yang dapat membantu meningkatkan taraf hidup masyarakat.

Sebagai langkah untuk memastikan keselamatan yang lebih terjamin di Pulau Bebas Cukai
Forest City, satu Kompleks Kastam Diraja Malaysia (JKDM) telah dibangunkan di kawasan
tersebut dan dirasmikan pada 10 November 2024. Kompleks ini akan menjadi kompleks
pemeriksaan kastam pertama di Malaysia yang dilengkapi dengan teknologi canggih,
bertujuan untuk membantu JKDM mengawal pergerakan barangan di pintu keluar/masuk
Zon Bebas Cukai.

UNIT DEWAN
PEJABAT JURUTULIS DEWAN NEGERI JOHOR

Kompleks Kastam ini mula beroperasi pada 15 November 2024, dengan fasa pertama
pelaksanaan zon bebas cukai di Pulau Satu Forest City. Sementara itu, pelaksanaan sistem
kod QR dan kebebasan cukai untuk semua barangan dijangka akan dimulakan pada suku
pertama tahun 2025.

Kompleks ini juga akan dilengkapi dengan mesin pengimbas bagasi berteknologi
kecerdasan buatan (Al) untuk meningkatkan kecekapan pengecaman dan proses analisis
imej, sekaligus memperkukuh tahap keselamatan dalam kawalan keluar masuk barangan
bebas cukai di Forest City.

Selain itu, Kastam Diraja Malaysia telah mengambil langkah-langkah lebih ketat untuk
mengatasi risiko penyeludupan, termasuk memperkenalkan prosedur pengesahan yang
lebih rapi serta penempatan semula kakitangan Kastam yang memegang jawatan sensitif
bagi memastikan pematuhan yang lebih ketat terhadap peraturan yang ditetapkan.

Walaupun penguatkuasaan untuk mengatasi risiko negatif seperti penyeludupan di Zon
Bebas Cukai Forest City menjadi tanggungjawab utama Jabatan Kastam Diraja Malaysia,
pihak polis juga akan melaksanakan tindakan penguatkuasaan terhadap sebarang
pelanggaran undang-undang.

UNIT DEWAN
PEJABAT JURUTULIS DEWAN NEGERI JOHOR

YB TUAN TAN ENG MENG (PEKAN NANAS)
SOALAN B21

Projek Rapid Transit System (RTS) dijangka memudahkan rentasan Malaysia-Singapura.
Namun, dengan kemudahan tersebut, apakah langkah strategik kerajaan negeri untuk
mengurangkan ketirisan ekonomi dan memastikan manfaat pembangunan infrastruktur ini
kekal di Johor jangka panjang?

JAWAPAN YAB MENTERI BESAR
Terima kasih Yang Berhormat Pekan Nenas atas soalan yang diberikan.

Untuk makluman, projek Rapid Transit System (RTS) merupakan satu inisiatif penting yang
dijangka dapat memudahkan rentasan Malaysia-Singapura, serta memberikan impak
ekonomi yang besar kepada Johor. Bagi memastikan manfaat pembangunan infrastruktur ini
kekal di Johor dalam jangka panjang dan mengurangkan ketirisan ekonomi, kerajaan negeri
telah merangka beberapa langkah strategik.

Antaranya, Kerajaan Negeri akan memperkukuh pembangunan sektor ekonomi tempatan
dengan memberi tumpuan kepada penciptaan peluang pekerjaan berpendapatan tinggi
dalam industri berkaitan seperti pusat data, teknologi, perkhidmatan, dan industri sokongan
yang berpotensi berkembang seiring dengan projek RTS.

Selain itu, Kerajaan Negeri juga akan memastikan penyediaan infrastruktur sokongan yang
mencukupi di sekitar stesen RTS, termasuk zon perniagaan, pusat beli-belah, dan kawasan
kediaman, untuk menarik lebih ramai pelaburan tempatan dan antarabangsa.

Kerajaan Negeri juga akan memperkukuh kerjasama dengan sektor swasta untuk
memastikan ekonomi Johor bukan hanya mendapat manfaat jangka pendek, tetapi dapat
terus berkembang secara mampan dalam jangka panjang.

Langkah-langkah ini diambil dengan matlamat untuk mengurangkan ketirisan ekonomi,
mengoptimumkan aliran keuntungan dalam negeri, dan memastikan projek RTS memberi
manfaat langsung kepada rakyat Johor, serta membangunkan ekonomi negeri dengan lebih
inklusif dan berdaya saing.

UNIT DEWAN

YB TUAN HAJI ABDUL AZIZ BIN TALIB (MAHARANI)
SOALAN B22

Mohon penjelasan mengenai medan selera yang terletak di Jalan Abdul Rahman,
berapakah kos keseluruhan pembinaan tersebut dan bilakah ianya boleh beroperasi?
Bagaimana pula status gerai lama di Dataran Tanjung Emas?

JAWAPAN YB DATO’ HAJI MOHD. JAFNI BIN MD. SHUKOR

Peniaga telah diberi surat tawaran gerai pada 27 Oktober 2024. Ketika ini peniaga dalam
proses permohonan meter Tenaga Nasional Berhad (TNB) dan Syarikat Air Johor (SAJ).
Bagi cadangan gerai lama, Majlis Perbandaran Muar (MPM) bercadang menjadikan Dataran
Kejat sebagai Tempat Letak Kereta.

UNIT DEWAN

YB TUAN HAJI ABDUL AZIZ BIN TALIB (MAHARANI)
SOALAN B23

Berapakah dana kerajaan negeri Johor yang dikeluarkan untuk program-program yang
dilaksanakan sepanjang berlangsungnya Pilihan Raya Kecil DUN Mahkota, terutama yang
melibatkan masjid-masjid, kemudahan awam dan aset-aset kerajaan?

JAWAPAN YAB MENTERI BESAR

Setakat ini, pentadbiran ini masih belum menerima maklum balas daripada Pejabat YAB
Menteri Besar.

UNIT DEWAN
PEJABAT JURUTULIS DEWAN NEGERI JOHOR

YB TUAN HAJI ABDUL AZIZ BIN TALIB (MAHARANI)
SOALAN B24

Adakah Pihak Berkuasa Tempatan mempunyai perancangan untuk menyediakan tempat
khas bagi peniaga-peniaga “food-truck” di daerah Muar khususnya di DUN Maharani?

JAWAPAN YB DATO’ HAJI MOHD. JAFNI BIN MD. SHUKOR

Majlis Perbandaran Muar (MPM) bercadang untuk menempatkan peniaga-peniaga "food
truck" di kawasan tempat letak kereta bersebelahan dengan Sekolah Rendah Agama
(ARAB) Irshadul Banat (berhampiran peniaga-peniaga "lotun van" di bawah seliaan MPM).
Cadangan tersebut dijangka akan dilaksanakan pada tahun 2025 sebagaimana lokasi di
bawah.

gama
Banat

YB TUAN HAJI ABDUL AZIZ BIN TALIB (MAHARANI)

SOALAN B25

Bagaimana status operasi pembersihan dan selenggara perparitan yang diberikan kepada
JPKK, apakah telah dilaksanakan mengikut jadual? Berapa jumlah parit yang berjaya
dibersihkan dan yang tidak berjaya dibersihkan di DUN Maharani? Adakah operasi ini akan
diteruskan pada tahun hadapan?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, Kerajaan Negeri telah melaksanakan kerja pembersihan
saliran (parit) melalui JPKK di Daerah Muar yang melibatkan 93 JPKK. Kesemua kerja
pembersihan saliran (parit) melalui JPKK telah dilaksanakan mengikut jadual dan telah
selesai dibuat bayaran.

BIL. | PUSINGAN BIL. JPKK | BIL. PARIT | TEMPOH KOS (RM) STATUS
TERLIBAT
1. JPKK PUSINGAN 1 85 JPKK 198 TIM : 24/2/2024 | 621,933.00 SIAP (Telah
PARIT T/S : 24/3/2024 Bayar)
2. JPKK PUSINGAN 2 77 JPKK 128 PARIT | T/M : 9/9/2024 375,221.35 SIAP (Telah
T/S : 10/10/2024 Bayar)
Status Pembersihan JPKK di Dun Maharani:
BIL. | PUSINGAN BIL. JPKK | BIL. KESELURUHAN | BIL. PARIT | KOS (RM)
TERLIBAT PARIT DILAKSANAKAN
1. JPKK 11 JPKK 23 PARIT 22 PARIT 106,891.00
PUSINGAN 1
2. JPKK 10 JPKK 12 PARIT 12 PARIT 51,030.00
PUSINGAN 2
Kerja-kerja pembersihan tidak dilaksanakan melalui JPKK telah dibuat pembersihan
dengan melantik kontraktor. Berikut merupakan senarai kerja yang telah dikeluarkan
di DUN Maharani:
BIL | TAJUK KERJA TARIKH TARIKH SIAP | KOS (RM)
MULA
1. Kerja-Kerja Menyelenggara Dan Membersihkan Parit Keroma | 12/02/2024 13/03/2024 19,900.00
Tengah Jalan Dato Hj Kosai, Kawasan Saliran Parit Jawa,
Muar, Johor
2. Kerja-Kerja Menyelenggara Dan Membersihkan Parit Sakai | 15/04/2024 20/05/2024 45,000.00
Dan Parit Keroma Skim Saliran Parit Jawa, Muar, Johor
3. Kerja-Kerja Menyelenggara Dan Membersihkan Parit Keliling | 19/09/2024 17/10/2024 20,226.00
Parit Bakar Timur Dan Barat Skim Saliran Parit Jawa, Muar,
Johor
4. Kerja-Kerja Menyelenggara Dan Membersihkan Parit Unas | 19/09/2024 17/10/2024 38,500.00

Skim Saliran Parit Jawa, Muar, Johor

Kerja-Kerja Menyelenggara Dan Membersihkan Parit Bakar | 30/09/2024 11/11/2024 49,950.00
Skim Saliran Parit Jawa Muar Johor
Kerja-Kerja Menyelenggara Dan Membersihkan Parit Perupok, | 06/11/2024 04/12/2024 23,600.00
Skim Saliran Bandar, Muar Johor
Kerja-Kerja Menyelenggara Dan Membersihkan Parit Keroma | 06/11/2024 04/12/2024 49,395.00
Tengah Dan Parit Sakai Darat, Skim Saliran Parit Jawa, Muar,
Johor

JUMLAH 246,571.00

Untuk makluman Yang Berhormat juga, JPS Johor tidak bercadang bagi meneruskan kerja-
kerja penyelengaraan parit JPKK pada tahun 2025 kerana jabatan ini lebih mengutamakan
kerja-kerja penyelengaraan secara menggunakan jentera bagi melancarkan aliran parit dan
sungai terutama bagi kawasan yang kerap banjir. Namun jabatan ini telah memohon
sejumlah peruntukan bagi menjalankan kerja-kerja penyelengaraan tersebut dan tertakluk

kepada peruntukan diterima tahun 2025.

UNIT DEWAN
PEJABAT JURUTULIS DEWAN NEGERI JOHOR
ariff (Soalan Bertulis November 2024 (Belanjawan 2025))

33




SUKJ.DN.600-3/4/1 JLD.18 DEWAN NEGERI JOHOR

SOALAN-SOALAN BERTULIS BAGI MESYUARAT KETIGA (BELANJAWAN 2025)
BAGI PENGGAL PERSIDANGAN KETIGA DEWAN NEGERI JOHOR YANG KE-15
MULAI PADA HARI KHAMIS, 21 NOVEMBER 2024 HINGGA 1 DISEMBER 2024

YB TUAN HAJI ABDUL AZIZ BIN TALIB (MAHARANI)
SOALAN B26

Mohon penjelasan perlaksanaan Program Sejati Madani di daerah Muar, berapakah
komuniti yang terlibat aktif dan jumlah peruntukan yang diberikan kepada pihak komuniti
terbabit?

JAWAPAN YB DATO’ ZAHARI BIN SARIP

Untuk makluman, status semasa perlaksanaan Program Sejati Madani di daerah Muar
sehingga Oktober 2024 adalah sebagaimana berikut:

Jumlah Keseluruhan Jumlah Jumlah Keseluruhan
Permohonan Permohonan Permohonan Diluluskan
Komuniti Diluluskan (RM)
124 100 9,564,115.00

Permohonan atau pelaksana program adalah terdiri daripada Jawatankuasa Pembangunan
Dan Keselamatan Kampung (JPKK), Jawatankuasa Kemajuan Dan Keselamatan
Rancangan (JKKR) Felda, Komuniti Kampung Orang Asli, Persatuan Penduduk, dan lain-
lain termasuk pertubuhan komuniti madani, dan komuniti kampung baru.

Jumlah peruntukan yang diterima kepada komuniti adalah mengikut kelulusan projek
dengan kadar maksimum sebanyak RM100,000.00.

SOALAN-SOALAN BERTULIS BAGI MESYUARAT KETIGA (BELANJAWAN 2025)

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN B27

Apakah perancangan pihak kerajaan bagi mengatasi masalah banjir disebabkan fenomena
pasang surut akibat peningkatan aras air laut?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman, bagi mengatasi masalah banjir akibat fenomena pasang surut dan
peningkatan aras air laut, kerajaan telah merancang beberapa inisiatif dan strategi jangka
pendek serta jangka panjang. Antara beberapa pendekatan yang diambil:

1. Pembangunan Infrastruktur Perlindungan Pantai: Kerajaan Persekutuan melalui
Jabatan Pengairan dan Saliran telah meluluskan projek fenomena air pasang besar
bagi daerah Batu Pahat dan Pontian berjumlah RM37,181,400.00. Projek ini sedang
dalam pelaksanaan dan dijangka siap pada penghujung 2027. Dengan pelaksanaan
projek ini dijangka akan dapat meminimakan kesan fenomena air pasang besar
khususnya di daerah Batu Pahat dan Pontian.

2. Pembinaan Kolam Takungan Banjir: Kolam takungan banijir dibina untuk menampung
air hujan dan mengurangkan tekanan kepada sistem saliran semasa air laut pasang
tinggi. Kolam takungan ini mampu menyimpan air buat sementara waktu sehingga
paras air surut semula.

3. Penyelenggaraan Sistem Pam dan Pintu Air: Di kawasan yang berisiko tinggi, pam
dan pintu air sentiasa dipastikan diselenggara secara berkala. Sistem pam ini
memainkan peranan penting bagi mengalirkan air dari kawasan rendah ke kawasan
sungai atau laut, terutamanya ketika air pasang dan waktu hujan lebat.

4. Pembangunan Kawasan Tebatan Banjir: Projek tebatan banijir di kawasan-kawasan
utama membantu menyalurkan air berlebihan keluar daripada kawasan penduduk ke
kawasan yang telah ditetapkan untuk menampung air secara sementara.

5. Pemasangan Sistem Ramalan dan Amaran Awal: Kerajaan juga memperkenalkan
sistem ramalan dan amaran awal (Early Warning System) yang memberi amaran
kepada penduduk di kawasan berisiko tinggi tentang paras air laut yang bakal
meningkat. Sistem ini membantu penduduk untuk membuat persediaan lebih awal bagi
menghadapi situasi banjir.

6. Pelaksanaan Perancangan Guna Tanah yang Bersepadu: Kerajaan akan
memastikan pembangunan di kawasan rendah dan terdedah kepada banijir dibuat
dengan mengambil kira risiko kenaikan aras air laut, atau bahkan menghadkan
pembangunan di kawasan-kawasan kritikal tersebut.

7. Kesedaran Awam dan Pendidikan: Program kesedaran awam dilaksanakan untuk
mendidik penduduk mengenai langkah-langkah persediaan bagi menghadapi banjir
pasang surut. Ini termasuk memberi panduan tentang tindakan segera yang perlu
diambil semasa menerima amaran banjir.

MAKLUMAT TAMBAHAN

1. Status Projek Fenomena Air Pasang Besar (Sehingga 13 November 2024)

A. Daerah Batu Pahat

Tajuk Projek

Projek Pembinaan Dan Pembaikan Ban Pantai Di Pantai
Skim Tampok, Pantai Skim Rengit, Pantai Skim Minyak
Beku, Pantai Skim Peserai Dan Pantai Skim Senggarang
Di Batu Pahat, Johor

Tarikh Mula 24.10.2024

Tarikh Siap 23.12.2027

Kos RM18,753,400.00
Kontraktor PERSICO (M) SDN BHD

B. Daerah Pontian

Tajuk Projek Projek Pembinaan Dan Pembaikan Ban Di Pantai (Tg
Bin - Tampok) Daerah Pontian Johor

Tarikh Mula 25.8.2024

Tarikh Siap 24.10.2027

Kos RM18,428,000.00

Kontraktor AKS BINA CORPORATION SDN BHD

Skop Kerja i) Meninggikan ban tanah di sepanjang

Utama benteng yang terlibat
i) Menaiktaraf benteng batu sediada
i) Pemasangan coastal block

Kemajuan 0

Fizikal 2%

Kemajuan :

Kewangan Tiada

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN B28

Berapakah kapasiti pengeluaran air terawat, dan berapakah keperluannya oleh pengguna
domestik dan 'Data Center' apabila ianya mula beroperasi bagi tempoh sehari?

JAWAPAN YAB MENTERI BESAR

Untuk makluman Yang Berhormat Simpang Jeram, pihak Ranhill SAJ komited untuk
membekalkan air secara holistik, stabil, dan mencukupi kepada semua pengguna air di
negeri Johor. Ini selaras dengan kepesatan pembangunan yang berlaku di negeri ini,
menjadikannya tumpuan pelabur luar serta mengukuhkan hasrat Johor untuk menjadi hab
pusat data terbesar di Malaysia.

lltizam berimpak positif ini dipandang serius oleh pihak Ranhill SAJ sebagai operator
bekalan air utama yang memainkan peranan penting dalam memacu kemajuan negeri. Oleh
itu, Ranhill SAJ telah merancang pembangunan infrastruktur bekalan air baharu untuk
memenuhi keperluan industri pusat data (data centre), di samping memastikan bekalan air
mencukupi tanpa menjejaskan keperluan pengguna domestik.

Untuk rekod, kapasiti reka bentuk pengeluaran air terawat terkini ialah sebanyak 2,335 juta
liter sehari (JLH), dengan pengeluaran purata keseluruhan pada tahun 2024 mencatatkan
sebanyak 1,988 JLH. Sementara itu, permintaan purata domestik terkini ialah sebanyak 902
JLH. Permintaan air terawat bagi pembangunan pusat data dijangka meningkat secara
berperingkat. Penggunaan pusat data, yang diletakkan di bawah kategori bukan domestik,
ialah sebanyak 7.72 JLH, iaitu hanya sekitar 20% daripada permintaan yang telah
diluluskan.

YB TUAN HAJI AZIZUL BIN BACHOK (TIRAM)

SOALAN B29

Berapakah peruntukan yang disediakan untuk Bas Percuma di bawah kawasan pentadbiran
MBPG dan MBJB bagi tahun 2024? Berapakah statistik penggunaan oleh penumpang yang
menggunakan perkhidmatan ini secara bulanan? Mohon disediakan statistik bulanan

mengikut PBT ini.

JAWAPAN YB TUAN IR. TS. MOHAMAD FAZLI BIN MOHAMAD SALLEH

1. Peruntukan Bas Muafakat Johor untuk kawasan MBPG dan MBJB adalah seperti berikut:

Kos Setahun,RM Laluan
MBPG 3,053,847.49 6
MBJB 4,988,089.00 9
2. Statistik penumpang MBPG dan MBJB
. MBPG
MAJLIS PERBANDARAN PASIR GUDANG (MPPG)
TAHUN BULAN MPPG P- 301 MPPG P- 302 MPPG P- 303 MPPG P -311 MPPG P- 312 MPPG P-313 | MPPGP-314 JUMLAH Jum.
JLALUAN TAHUNAN
JANUARI 4323 959 456 918 169 44 6869
FEBRUARI 3147 911 442 546 281 53 5380
MAC 7196 1456 539 2450 375 469 12485
APRIL 6280 2058 454 2621 349 252 12014
2 MAY 7160 1309 616 2305 359 506 12255
0 JUN 6730 1131 481 2794 379 347 11862 119301
2 JULAI 8002 2082 654 3527 263 406 14934
4 0GOS 8074 2104 701 3488 291 417 15075
SEPTEMBER 6880 1681 761 2778 359 401 12860
OKTOBER 8369 2012 704 3581 424 477 15567
NOVEMBER
DISEMBER
JUMLAH KESELURUHAN 0 66161 15703 5808 25008 3249 3372 119301 119301
II. MBJB
MAILIS BANDARAYA JOHOR BAHRU (MBIB)
TAHUN /E::.::N MBJB P- 101 MBJB P- 102 MBJB P- 103 MBJB P -104 MBIB P- 106 MBIB P-111 | MBIBP-112 MBIB P-113 JUMLAH JUM. TAHUNAN
JANUARI 23492 17213 7988 2851 3776 801 610 1728 58455
FEBRUARI 23168 16661 7243 2707 2629 707 563 1759 55437
MAC 23402 18425 7605 2662 3586 828 697 1728 58933
APRIL 23343 16356 6572 2785 3712 706 663 1671 55808
2 MAY 24316 18205 8118 2802 3804 794 259 1580 59878
0 JUN 23347 17183 7351 2588 4156 693 654 1559 57531 600628
2 JULAI 23831 18399 7883 3552 5108 811 1197 1873 62654
4 0GOS 25547 19219 7844 12 4404 127 1120 1731 63804
SEPTEMBER 23865 13686 7519 3057 4102 657 766 1626 61278
OKTOBER 26127 20682 7788 3900 4287 995 985 2082 66846
NOVEMBER
DISEMBER
JUMLAH KESELURUHAN 240438 182029 75911 30116 39564 1719 7514 17337 600628 600628

YB TUAN HAJI AZIZUL BIN BACHOK (TIRAM)
SOALAN B30

Apakah faktor yang menyebabkan Johor gagal mempertahankan status Juara Keseluruhan
pada SUKMA Sarawak baru-baru ini? Apakah perancangan pihak Kerajaan Negeri bagi
mempastikan persiapan menjelang SUKMA tahun 2026 akan datang membolehkan Johor
kembali menjadi Juara Keseluruhan?

JAWAPAN YB TUAN MOHD HAIRI BIN MAD SHAH

Untuk makluman, bagi mempertahankan status juara, Johor Berjaya menduduki 6 terbaik.
Untuk makluman juga, 6 dari 14 negeri ini adalah negeri-negeri yang pernah menjuarai
temasya SUKMA.

1. Hilang kelayakan atlet
Atlet sasaran pingat utama Tan Rou Xin (Akuatik Renang) hilang kelayakan
menyertai Temasya Sukan Malaysia kerana telah menyertai Temasya Sukan Olimpik
(Status Olympian). Pada awal perancangan, beliau telah disasarkan 6 pingat emas
yang jelas dari pihak MSNJ dan persatuan.

2. Kelebihan tuan rumah
Untuk makluman, setiap tuan rumah Sukan Malaysia (SUKMA) berhak memilih
sukan pilihan yang memberi manfaat kepada tuan rumah. Pada edisi tahun ini,
Sarawak memilih untuk tidak mempertandingkan sukan Kanu dan Berbasikal Trek
atas sebab-sebab tertentu. Sukan Kanu menyumbang 23 emas manakala Berbasikal
Trek pula menyumbang sebanyak 6 emas pada edisi SUKMA 2022.

3. Sukan subjektif
Kebanyakan sukan subjektif seperti Wushu, Pencak Silat, Taekwondo, Karate,
Silambam banyak memberikan kelebihan kepada atlet atau pasukan tuan rumah. 5
daripada 13 atlet sasaran (sukan subjektif) tewas adalah berpunca daripada
permarkahan penjurian.

4, Persiapan atlet
Rata-rata atlet SUKMA Johor masih bersekolah dan ia menjadi salah satu sebab
jadual latihan menjadi terhad. Pasukan terpaksa menunggu atlet tersebut untuk
selesai waktu persekolahan atau waktu cuti persekolahan.

5. Mentaliti dan Tekanan
78.3% atlet yang menyertai SUKMA 2024 adalah atlet baru dan pertama Kkali
menyertai SUKMA, tekanan untuk mencapai prestasi terbaik di peringkat
kebangsaan mungkin memberi kesan kepada mentaliti mereka ketika bertanding.
Kami akan berusaha untuk meningkatkan sokongan psikologi dan mental dalam
menghadapi kejohanan-kejohanan besar pada masa akan datang.

6. Persaingan yang Lebih Sengit
Kontinjen-kontinjen dari negeri lain menunjukkan peningkatan prestasi yang ketara,
terutamanya pasukan tuan rumah (Sarawak) dari segi strategi, latihan, elaun dan
penyediaan atlet. Faktor ini menyumbang kepada persaingan yang lebih sengit,
sekali gus menyebabkan pencapaian kita sedikit terjejas.

Kerajaan negeri mengambil serius tentang perkara ini dan akan menjalankan kajian
terperinci untuk mengenal pasti bidang-bidang yang perlu diperbaiki, dengan tujuan
memastikan prestasi kontinjen Johor akan meningkat pada edisi SUKMA yang akan datang.

Perancangan Kerajaan Negeri Menjelang SUKMA 2026 untuk Mengembalikan Status Juara
Keseluruhan?

Kerajaan negeri Johor komited dalam memastikan pembangunan sukan terus diperkasa
untuk mencapai kejayaan yang lebih cemerlang pada SUKMA yang akan datang. Berikut
adalah beberapa inisiatif yang telah dirancang:

MSNJ merancang untuk melaksanakan Program Persiapan Atlet / Pasukan bagi
menghadapi Temasya Sukan Malaysia 2026 bermula 1 Oktober 2024. Dengan
kelangsungan ini dapat mengekalkan prestasi atlet SUKMA 2024 yang boleh menyertai
SUKMA 2026 sekaligus membina bakat-bakat baru yang berpotensi meyumbang pingat
Emas pada SUKMA akan datang. Kerajaan juga akan membawa masuk lebih ramai jurulatih
berpengalaman, termasuk pakar-pakar antarabangsa dalam bidang sukan tertentu seperti
gimnastik, renang, dan berbasikal. Ini akan membantu meningkatkan kualiti latihan dan
strategi pertandingan atlet kita. Perancangan ini boleh terlaksana jika mendapatkan
sokongan yang kukuh dari pihak kerajaan terutama dari segi peruntukan dan fasiliti.

Kerajaan Negeri Johor melalui MSNJ akan mempertingkatkan usaha untuk meningkatkan
keupayaan jurulatih dalam pengetahuan sains sukan terutama dari segi latihan, psikologi
dan nutrisi yang lebih baik bagi memastikan atlet kita kekal dalam keadaan fizikal dan
mental terbaik. Kerajaan negeri akan menggiatkan program pencarian bakat sukan di
peringkat akar umbi, termasuk melalui kejohanan tempatan dan liga sukan sekolah. Ini akan
membantu mengenal pasti bakat-bakat muda yang berpotensi tinggi untuk diasah bagi
menyertai kejohanan peringkat kebangsaan dan antarabangsa. Kerajaan Negeri Johor akan
memperkukuhkan kerjasama dengan jabatan, agensi dan anak syarikat Kerajaan Negeri
untuk menaja dan menyokong program pembangunan sukan, termasuk memberikan
penajaan kepada atlet cemerlang serta membina lebih banyak fasiliti sukan di kawasan luar
bandar.

Dengan pelaksanaan langkah-langkah ini, kerajaan yakin bahawa kontinjen Johor mampu
bangkit dan mencapai kecemerlangan yang lebih baik pada SUKMA yang akan datang,
sekaligus mengharumkan nama negeri Johor di persada sukan tanah air.

YB TUAN HAJI AZIZUL BIN BACHOK (TIRAM)
SOALAN B31

Mengapakah kebanyakan projek-projek kerajaan yang diselia oleh JKR lewat disiapkan
daripada jadual? Apakah faktor utama yang menyebabkan kelewatan yang begitu kritikal
ini? Apakah tindakan dan perancangan pihak JKR untuk mempastikan segala projek
menggunakan dana kerajaan ini disiapkan mengikut jadual?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, terdapat banyak faktor yang mempengaruhi kelewatan
penyiapan sesuatu projek sebagaimana yang telah dirancang. Bagi projek jalan yang
dibawah penyeliaan JKR, secara amnya kelewatan projek ini banyak berpunca daripada
kelewatan menyelesaikan kerja-kerja pengalihan utiliti dimana kerja-kerja ini akan
melibatkan pihak ketiga iaitu pihak pemilik utiliti.

Kelewatan ini juga akan bertambah buruk apabila proses pengambilan balik tanah (PBT)
lewat diselesaikan terutama jika ianya melibatkan pencerobohan haram ke atas lot tanah
yang terlibat. Secara teorinya, kejayaan sesuatu projek memerlukan kerjasama semua pihak
yang terlibat dengan projek tersebut sama ada secara langsung atau tidak langsung.

Antara faktor lain yang akan menyebabkan kelewatan projek jalan di bawah seliaan pihak
JKR adalah disebabkan oleh kelemahan pengurusan pihak kontraktor dan kekurangan
sumber kewangan semasa peringkat pembinaan serta bagi melaksanakan projek . Masalah
- masalah teknikal lain seperti keadaan tanah dan perubahan reka bentuk, gangguan luaran
seperti cuaca buruk dan pandemik, serta isu keselamatan dan kepatuhan peraturan juga
dilihat sebagai faktor penyumbang keatas kelewatan projek jalan dibawah seliaan pihak
JKR.

Bagi mengatasi masalah ini perancangan yang lebih rapi perlu dilaksanakan semasa
peringkat perancangan terutamanya dengan memastikan perkara-perkara berkaitan
Pengambilkan Balik Tanah (PBT) dan pengalihan utiliti diberikan penekanan dan perhatian
yang lebih oleh semua pihak. Penyelesaian ini memerlukan pemantauan ketat, pengurusan
risiko baik, dan kerjasama semua pihak.

YB PUAN MARINA BINTI IBRAHIM (SKUDAI)
SOALAN B32

Apakah mekanisme untuk menilai keberkesanan dan prestasi perkhidmatan PBT?
JAWAPAN YB DATO’ HAJI MOHD. JAFNI BIN MD. SHUKOR

Setiap dua (2) tahun, Pasukan Inspektorat Kementerian Perumahan Dan Kerajaan
Tempatan (KPKT) akan membuat penggredan Sistem Penarafan Bintang Pihak Berkuasa
Tempatan (SPB-PBT) ke semua Pihak Berkuasa Tempatan (PBT) di Malaysia bagi menilai
tahap penyampaian perkhidmatan di semua PBT. Melalui penilaian ini, PBT akan diberi
penarafan bintang berdasarkan markah yang diperolehi.

Penilaian yang dilaksanakan ini bertujuan untuk mewujudkan budaya kecemerlangan
berteraskan prestasi melalui persaingan sihat dalam kalangan PBT dan membantu PBT
supaya sentiasa berusaha untuk memantapkan tadbir urus dan sistem penyampaian
perkhidmatan yang terbaik kepada rakyat, pelanggan dan pemegang taruh (stakeholders).
Penilaian SPB-PBT ini adalah berdasarkan empat (4) kriteria utama yang berikut:

i. Pengurusan (20%)

ii. Perkhidmatan-perkhidmatan teras (55%)

iii. Pengurusan Pelanggan (10%)

iv.  Penyertaan Komuniti dan Pandangan Penduduk (15%)

Hasil semakan dan penilaian SPB-PBT yang dijalankan ke atas PBT di negeri Johor, Majlis
Bandaraya Johor Bahru (MBJB) masih mengekalkan penarafan lima (5) Bintang dan
merupakan antara sepuluh (10) PBT terbaik bagi kategori Bandaraya pada tahun 2024.

Di samping itu, perkhidmatan PBT juga dapat dinilai melalui Pensijilan MS I1SO - 9001:2015
(Kualiti) yang merangkumi pencapaian KPI dan piagam pelanggan. MBJB telah
membangunkan Prosedur Kualiti Sistem Pengurusan Kualiti (SPK) MS I1SO 9001 sejak
tahun 2008. Penerimagunaan sistem pengurusan kualiti ini adalah merupakan salah satu
mekanisme untuk menilai keberkesanan penyampaian dan prestasi perkhidmatan dengan
memastikan penyampaian perkhidmatan yang disediakan memenuhi kehendak pelanggan,
mengikut keperluan undang-undang dan peraturan semasa secara konsisten. MBJB telah
menerima pengiktirafan pensijilan MS 1SO 9001 versi 2015 sejak tahun 2018 sehingga kini
yang melibatkan penyediaan 57 prosedur kualiti yang perlu dipatuhi mengikut standard MS
ISO 9001 yang telah ditetapkan. SIRIM Qas International Sdn Bhd akan menjalankan Audit
Pemantauan pada setiap tahun dan Audit Pensijilan Semula setiap tiga (3) tahun bagi
membantu meningkatkan pencapaian prestasi perkhidmatan Pengiktirafan pensijilan MS
ISO 9001: 2015 akan diperbaharui setiap tiga (3) tahun. pematuhan Sistem Pengurusan
Kualiti (SPK) ini mampu meningkatkan kepuasan pelanggan melalui penerapan sistem yang
berkesan, termasuk melalui penambahbaikan proses kerja yang berterusan.

Selain itu, Pensijilan MS 1SO 45001:2018 (Keselamatan & Kesihatan Pekerjaan) juga adalah
satu kaedah untuk menjadikan organisasi lebih selamat, mematuhi peraturan dan
menambah nilai melalui peningkatan produktiviti dan reputasi pekerja yang lebih baik,
seterusnya memastikan kesejahteraan semua pekerja dan pihak berkepentingan. lanya juga
membantu dalam penyediaan garis panduan dalam membentuk dan melaksanakan sistem
pengurusan keselamatan dan kesihatan pekerjaan (OHSMS) yang berkesan. Manakala, MS

ISO 37001:2016 (Anti Rasuah) membantu organisasi membangun rangka kerja untuk
mencegah, mengesan, dan menangani rasuah dalam pelbagai bentuk, serta memupuk
budaya etika dan integriti.

Kajian Kepuasan Pelanggan yang dibuat secara tahunan juga bertujuan mengukur tahap
kepuasan pelanggan terhadap perkhidmatan yang diberikan, mendapatkan maklum balas
dan cadangan penambahbaikan terhadap kualiti perkhidmatan PBT selaras dengan
Pekeliing Kemajuan Pentadbiran Awam Bil.1 Tahun 2008 - Panduan Pengurusan
Perhubungan Pelanggan.

Selain itu, keberkesanan dan prestasi perkhidmatan PBT dinilai melalui beberapa kaedah:

1. Penilaian Penarafan Bintang Pihak Berkuasa Tempatan (SPB-PBT) oleh KPKT.

2. Pensijilan MS ISO - 9001:2015 (Kualiti) yang merangkumi pencapaian KPI dan piagam
pelanggan.

3. Pensijilan MS 1SO 45001:2018 (Keselamatan & Kesihatan Pekerjaan) untuk menjadikan
organisasi lebih selamat, mematuhi peraturan dan menambah nilai melalui peningkatan
produktiviti dan reputasi pekerja yang lebih baik, seterusnya memastikan kesejahteraan
semua pekerja dan pihak berkepentingan. lanya juga membantu dalam penyediaan garis
panduan dalam membentuk dan melaksanakan sistem pengurusan keselamatan dan
kesihatan pekerjaan (OHSMS) yang berkesan.

4. MS SO 37001:2016 (Anti Rasuah) membantu organisasi membangun rangka kerja untuk
mencegah, mengesan, dan menangani rasuah dalam pelbagai bentuk, serta memupuk
budaya etika dan integriti.

5. Penilaian Murninet oleh PlanMalaysia.

6. Kajian Kepuasan Pelanggan yang dibuat secara tahunan.

YB PUAN MARINA BINTI IBRAHIM (SKUDAI)
SOALAN B33

Beberapa kawasan di Tun Aminah seperti Blok 10-20, Jalan Nakhoda dan Laksamana telah
termasuk dalam program penggantian paip baru. Walau bagaimanapun, apakah status
penggantian bagi kawasan lain yang turut kerap kali terjejas seperti Jalan Bentara,
Pahlawan dan Perwira?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, program penggantian paip lama memerlukan penelitian
yang terperinci dan semakan di tapak untuk menilai keperluan semasa. Ranhill SAJ
mengambil pendekatan mengadakan rundingan Round Table Discussion (RTD) pada 21
Oktober 2024, dihadiri oleh wakil dari Kerajaan Negeri Johor, Yang Berhormat Puan Marina
Ibrahim, Pegawai Daerah, Pengurusan Aset Air Berhad (PAAB) dan Ranhill SAJ. Hasil
rundingan, lokasi penukaran paip lama telah dimuktamadkan dan permohonan telah
dikemukakan kepada pihak PAAB untuk melaksanakan penggantian paip lama di kawasan
tersebut.

Proses rekabentuk dan penggantian paip baru akan dilaksanak